
1. Հայաստանի Հանրապետության կառավարության 2011 թվականի հունիսի 30-ի նիստի N 25 արձանագրության 45-րդ կետով հավանություն ստացած <<Հայաստանի Հանրապետության բարձրագույն կրթության ֆինանսավորման ռազմավարությանը և Հայաստանի Հանրապետության բարձրագույն կրթության ֆինանսավորման ռազմավարության կատարումն ապահովող միջոցառումների ժամանակացույցին հավանություն տալու մասին>> որոշման N 2 հավելվածի`

1) 1-ին կետում <<2-րդ եռամսյակ>> բառերը փոխարինել <<3-րդ եռամսյակ>> բառերով,
2) 4-րդ կետն ուժը կորցրած ճանաչել,
3) 5-րդ կետում <<1-ին եռամսյակ>>  բառերը փոխարինել <<3-րդ եռամսյակ>> բառերով,
4) 9-րդ կետում <<2011>>  թվականը փոխարինել <<2012>> թվականով:
ՀՀ կրթության և գիտության նախարար Արմեն Աշոտյան
	Հիմնավորում


	1.
	Անհրաժեշտությունը. 

	
	Հայաստանի Հանրապետության կառավարության 2011 թվականի հունիսի 30-ի նիստի N 25 արձանագրային որոշման 2-րդ կետով հաստատվել է ՀՀ բարձրագույն կրթության ֆինանսավորման ռազմավարության կատարումն ապահովող միջոցառումների ժամանակացույցը, որով նախատեսված է` <<1. Պետության համար առաջնային նշանակություն ունեցող  տնտեսության ճյուղերի զարգացման ծրագրերի հիման վրա գերակա նշանակություն ունեցող մասնագիտությունների ցանկի որոշում և մասնագետների պահանջարկի գնահատում>> միջոցառումն իրականացնել մինչև 2012 թվականի 2-րդ եռամսյակը, <<4. Ուսման վարձերի աջակցության հիմնադրամի ձևավորման հիմնադիր փաթեթի և ղեկավար ձեռնարկի մշակում և հաստատում>>` 2011թ-ի 4-րդ եռամսյակը, <<5. Ուսանողի ֆինանսական վիճակի գնահատման չափանիշների և կարգի մշակում և հաստատում>>` 2012թ-ի 1-ին եռամսյակը, <<Գիտական և գիտատեխնիկական գործունեության ֆինանսավորման կարգի վերանայում` բուհերում գիտահետազոտական աշխատանքների, ինչպես նաև բուհերի և գիտական կազմակերպությունների համատեղ հայտերի խրախուսման նպատակով>>` 2011 թ-ի 4-րդ եռամսյակը:
     ՀՀ կրթության և գիտության նախարարության կողմից <<Կրթության որակ և համապատասխանություն>> երկրորդ վարկային ծրագրի շրջանակներում մշակվել և ՀՀ Վարչապետին է ներկայացվել  <<Հայաստանում ուսանողական վարկերի ներդրման հայեցակարգային դրույթների>> նախագիծը: Քննարկումների արդյունքում հանձնարարվել է հարցին անդրադառնալ հետագայում:

    Ուսման վարձերի ձևավորման մեթոդաբանության մշակման աշխատանքներին աջակցելու նպատակով  նախատեսվում է ձևավորել աշխատանքային խումբ, որոնք կմշակեն ուսման վարձերի գնագոյացման միասնական մեթոդաբանություն: Աշխատանքային խումբը կուսումնասիրի ՀՀ բուհերում ուսման վարձավճարների ձևավորման գործող մեխանիզմները և կվերլուծի վարձավճարների մեծության վրա ազդող գործոնները, պետության կողմից տրամադրվող ուսանողական նպաստների հաշվարկման մեթոդաբանությունը և դրա մեծության վրա ազդող գործոնները, կուսումնասիրի վարձավճարների ձևավորման և հաշվարկման միջազգային փորձը և  առաջարկություններ կներկայացնի` ՀՀ-ում հնարավոր մեթոդների կիրառման վերաբերյալ, ըստ մասնագիտությունների խոշորացված խմբերի կգնագատի մեկ ուսանողի հաշվով փաստացի կատարվող ծախսերի մակարդակը և դրա հիման վրա կգնահատի գերֆինանսավորվող և թերֆինանսավորվող մասնագիտությունները, կմշակվի մասնագիտությունների խոշորացված խմբերի համար վարձավճարի հաշվարկման մեթոդաբանություն, մասնագիտությունների յուրաքանչյուր խմբից մեկական մասնագիտության համար փորձնական կհաշվարկվի վարձավճարի չափը, շահագրգիռ մարմինների հետ քննարկումների  և առաջարկությունների հիման վրա կպատրաստվի բուհերում վարձավճարի հաշվարկման մեթոդաբանության փաստաթղթերի վերջնական փաթեթը:

       Հարկ է նշել, որ Եվրամիության կողմից մշակվել է 2010-2020 թվականների բարձրագույն կրթության զարգացման ուղղությունները, որտեղ ներառված է նաև <<Կրթություն-Գիտություն-Նորարարություն>>  ուղղությունը: Այս ձևաչափի ընդունման շնորհիվ կավելանա բարձրագույն ուսումնական և գիտահետազոտական հաստատություններից  մասնակիցների ներգրավվածությունը, որի շնորհիվ աշխատանքի արդյունքների նորույթը միանգամից հասանելի կդառնա միաժամանակ և ակադեմիական, և գիտական հանրությանը, որի միջոցով արդյունքներն ավելի օպերատիվ ձևով  կուղղորդվեն դեպի ուսումնական գործընթաց:
       Հաշվի առնելով աշխատանքների իրականացման  ծավալները, ինչպես նաև լրացուցիչ ուսումնասիրություններ և հետազոտություններ կատարելու անհրաժեշտությունը, առաջարկվում է երկարաձգել ՀՀ կառավարության 2011թ. հունիսի 30-ի նիստի N 25 արձանագրային որոշման N 2 հավելվածի  ժամանակացույցի 1-ին, 5-րդ և 9-րդ կետերով նախատեսված ժամկետները, իսկ 4-րդ կետը  ճանաչել  ուժը կորցրած :



	3.
	Տվյալ բնագավառում իրականացվող քաղաքականությունը. 

	
	Գործող քաղաքականության փոփոխություն  նախատեսված չէ: 

	4.
	Կարգավորման նպատակը և բնույթը.

	
	Բուհերի Ֆինանսավորման ռազմավարության ռեֆորմների պատշաճ իրականացում, որոնք կհանգեցնեն արդյունավետ ֆինանսավորման ընդհանուր ռազմավարության կայացմանը:

	5.
	Նախագծի մշակման գործընթացում ներգրավված ինստիտուտները և անձինք. 

	
	ՀՀ կրթության և գիտության նախարարություն:

	6.
	Ակնկալվող արդյունքը.

	
	Բարձրագույն կրթության որակի համապատասխանության և մատչելիության ապահովում, երկրում մրցակցային, գիտելիքահեն տնտեսություն կառուցելու նպատակով բարձրագույն կրթության բնագավառում բարեփոխումների իրականացում:



Արմեն Աշոտյան
	Տեղեկանք
«ՀՀ կառավարության 2011թ. հունիսի 30-ի նիստի N 25 արձանագրային որոշման 
մեջ համապատասխան փոփոխություններ կատարելու մասին» 

ՀՀ կառավարության արձանագրային որոշման նախագծի ընդունման առնչությամբ պետական կամ տեղական ինքնակառավարման բյուջեների վրա ազդեցության մասին

	Որոշման նախագծի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:


	Տեղեկանք
«ՀՀ կառավարության 2011թ. հունիսի 30-ի նիստի N 25 արձանագրային որոշման

մեջ համապատասխան փոփոխություններ կատարելու մասին»

ՀՀ կառավարության արձանագրային որոշման նախագծի առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	1
	ՀՀ կառավարության որոշման նախագծի մասին ընդունման առնչությամբ այլ իրավական ակտերում փոփոխությունների և/կամ լրացումների անհրաժեշտությունը բացակայում է:

	2
	ՀՀ կառավարության որոշման նախագիծը չի հակասում միջազգային պայմանագրերով ստանձնած պարտավորություններին:  


Տեղեկանք

«ՀՀ կառավարության 2011թ. հունիսի 30-ի նիստի N 25 արձանագրային որոշման 
N 2 հավելվածում համապատասխան փոփոխություններ կատարելու մասին» 

ՀՀ կառավարության արձանագրային որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ էկոնոմիկայի  նախարարու-թյան ս/թ հունվարի 31-ի հմ. 01/12.2/392-12 գրություն:
ՀՀ աշխատանքի և սոցիալական հարցերի նախարարու-թյան ս/թ փետրվարի 1-ի հմ. ԱԳԳ/ԹԱ-3-4/598-12 գրություն:
ՀՀ արդարադատության նախարարության ս/թ փետրվարի 1-ի հմ. 489-12 գրություն:
ՀՀ ֆինանսների նախարարության ս/թ փետրվարի 8-ի հմ. 1/4.3-2/1336-12 գրություն:
	 Առարկություն չունի
Առարկություն չունի
1. Նախագծի վերնագրից անհրաժեշտ է հանել «N2 հավելվածում» բառերը, 
իսկ նախաբանից` «Ղեկավարվելով «Իրավական ակտերի մասին» ՀՀ օրենքի 70-րդ հոդվածի 1-ին մասով`» բառերը:
2. Նախագիծն անհրաժեշտ է համաձայնեցնել ՀՀ կենտրոնական բանկի և ՀՀ էկոնոմիկայի, ՀՀ ֆինանս-ների, ՀՀ աշխատանքի և սոցիալական հարցերի նախարարությունների հետ:

Առարկություն չունի

	-
-

1. Դիտողությունն ընդունված է, նախագծում կատարվել են համապատասխան փոփոխություններ

2. Դիտողությունն ընդունվել է մասնակի:
Նխագիծն ուղարկվել է  ՀՀ կենտրոնական բանկի քննարկմանը:
-

	-
-

1.Որոշման նախագծում կատարվել են համապատասխան փոփոխություններ:

2. Որոշման նախագծն ուղարկվել է ՀՀ կենտրոնական բանկի քննարկմանը:
-

























































































































































